
Naxçıvan MR-in müasir flora biomüxtəlifliyində ali sporlu, çılpaqtoxumlu və örtülütoxumlu bitkilər 8 

sinif, 104 sıra, 170 fəsilə, 874 cins və 2835 növlə təmsil olunur. Keçmiş SSRİ-nin I-XII Farmakopeya nəşrləri 

və Beynəlxalq Farmakopeyalara daxil edilmiş rəsmi (ofisial) dərman bitkilərinin araşdırılması nəticəsində 

müəyyən olunmuşdur ki, Naxçıvan MR florasında 48 fəsilə, 105 cinsə mənsub olan 132 növ ali sporlu, 

cılpaqtoxumlu və örtülütoxumlu bitki vardır. Regionda yabanı halda yayılmış rəsmi dərman bitkilərinin 

taksonomik spektri aşağıdakı kimidir: 

Dövlət Farmakopeyasının I-XII nəşrlərinə daxil edilmiş rəsmi dərman bitkilərinin taksonomik 

spektrinin təhlili nəticəsində müəyyən olunmuşdur ki, Naxçıvan MR florasında rəsmi dərman bitkiləri 48 

fəsiləyə, 105 cinsə mənsub olan 132 növlə təmsil olunmuşdur. Qeyd edilən növlərdən 44-ü becərilən 

(Mentha piperita L., Solanum tuberosum L., Beta vulgaris L., Juglans regia L., Triticum aestivum L., Brassica 

nigra L. və s.), qalan 88 növü isə yabanı bitkilərdir. Onlar 33 sıra, 36 fəsilə və 70 cinsdə cəmlənmişlər. Yabanı 

bitkilərin 11-i məhv olmaq təhlükəsinə məruz qalan növ kimi “Qırmızı Kitab”lara (2) daxil edilmişdir. Bir 

qrup rəsmi dərman bitkisinin (Astracantha microcephala (Willd.) Podlech, Peganum harmala L., Melilotus 

officinalis (L.) Pall., Achillea millefolium L., Artemisia absinthium L., Helichrysum arenarium (L.) Moench, 

Equisetum arvense L., Rosa canina L., Marrubium vulgare L., Polygonum aviculare L., Fumaria officinalis L., 

Urtica dioica L. və b.) sənaye ehtiyatı vardır. Regionun yabanı rəsmi dərman bitkilərindən 8 növü 

(Matricaria recutita L., Juniperus communis L., Datura stramonium L., Hyoscyamus  niger L. və b.) 

Farmakopeyanın bütün nəşrlərində saxlanılmaqla 137 ildən artıq müddətdə tibbi müalicədə istifadəsinə 

icazə verilmişdir 

 

Həll olunan məsələlər və onların yeniliyi: 

1. Stasionar və yarımstasionar məntəqələrdə qısa və uzunmüddətli ekspedisiyalar yolu ilə Naxçıvan MR-

də yayılan rəsmi dərman bitkiləri toplanılmış, təyin edilmiş və sistematik icmalı hazırlanılmışdır; 

2. Rəsmi dərman bitkilərinin əmələ gətirdiyi və ya komponent kimi iştirak etdiyi fitosenozlar  

müəyyənləşdirilmiş, onların fitosenoloji qurlusu və geobotaniki xüsusiyyətləri öyrənilmişdir; 

3. Təbii ehtiyatı bol olan 30 növ rəsmi dərman bitkilərinin bioloji və istismar ehtiyatı hesablanılmış, 

yayılma zonalarının xəritələri hazırlanılmışdır; 

4. Rəsmi dərman bitkilərinin nadir növləri müəyyənləşdirilmiş, yayılma zonalarının xəritələri 

hazırlanılmış və mühafizə yolları dəqiqləşdirilmişdir; 

5. Rəsmi dərman bitkilərindən biokimyəvi üsullarla əsas təsiredici biloji fəal maddələr alınmış və miqdarı 

təyin edilmiş, həmçinin efir yağları, ekstraktlar və cövhər nümunələri hazırlanılmışdır; 

6. Biokimyəvi analizlər və hesablanmış təbii ehtiyatların miqdarına əsasən rəsmi dərman bitkilərindən 

səmərəli istifadə olunmasına dair təklif və tövsiyyələr verilmişdir;  

7. Əhalinin rəsmi dərman bitkiləri ilə tanışlığı üçün Naxçıvan MR televiziya və radiosu ilə vaxtaşırı 

təbliğat işi aparılmış, kitab, buklet və məqalələr hazırlanılmışdır. 

